
BISHARA

*April 2019 be mégal Australian Say Harari Magas Garzo, harat fasliyachzole mangistibe rukhsa agagna.
Yiw attay mabdradle bajih attacotzashachle alla magan nilana.

*Sabti June 1be Say Afécha khatimat agadara, azzo moybém 4 quran géy ardawijach qalam sabaru;
Hala Khalil, Rawina Nasir, Ammar Ylsuf wa Samih Ibrahimu mabrik nilana. Yi min yimasli gidarotu
gacibe zidiju film dallagiyachum gadaho.

*Afocha abuluyach Gizman Ibrahim wa Iman Abdalla hambayle alla amanbe atkafalékhu. Lugman wa N
Umar al-Farliqu Alla yabarkilakhu. Gar hawazkhém hambayle tas bayékhu. S ﬁ Y X ﬁ B ﬁ

OR OR YATQARA'BA

ADA LIBASHACH

Assalamu Alaykum zitgadarkhu say afécha agbirachzignal
Y1 tigarézakhu lokh “Say Xaba” isshiishti wahribe vitsiraczal gazéxanta.
1 ‘2 ‘ ‘ ’ | ‘ Avyyi ra'yi aminta “confribution” z&lam hayye yattéwqana.
Magra’khélém Alla Magan kilana, tasti wéa fayda tagagnbézakhu yakhni.

ANEEEEE | [ [ ] ] LIHADOT

Gardas Likhzo [2]

i T T ] | ] " [T ] Afécha Minbaytinta? [2] XABIQ AYAMACH

] _ o Orbe Mémar, Yagassibe Makhtar [3] Sunday July 28th

Bishara [4]

. Sunday August 11th
Ada Libashach (Crossword)[4]
DOWN ACROSS
1 ArGz mawalalsa ar(izit tilabsazat 2 Hindi badbe sumzdw zinasaa gannafi Saturday August 17th
foxa 7 Axlas tahaybe yitlabaszal gamis
3 Ayach yilabs6zal yiximzal sum zéla 8 Calango ayam zimétachu gaxab
foxa nashbayuzéna Saturday October 5th
4 Hurdi gannafi 9 Burugzita koloyta, ar(iz yilabsazal
5 Awach uriisbe yixxallozal iraz 10 Ayach yilabsbzal qéh wa wariq irdz

6 Ayach yilabsozal xay zalba irdz

Ayyi ra’yi zala, hitfan zéla, risGla aminta ayyi madbal tikhashézakhu shii halakhugir, eher eher atalu wa tardund.
Email muddazinam - saayafocha@gmail.com




GARDAS LUKHZO
Assalamu Alaykum zitgadarkhu Say hawazache!

Say Afocha kil égadle yilixkut kullu abalim zalba giddachu matwaxa’be (qanlin matkhétalbe) afochazigna
ziq yilima daybe mijja ninaqlikut gidrabah athibrakh.

Azzokutzom kullu hingifti yukhunal tilozakhu jammi’lém tattiwqunama massabe nitwaxa’kut or
gizmanéw huluf ashakh.

Akhirbém kullu afécha dildgdchu mihra asshawrizo madlagle érkut cincah yashima ishdt wal méshale
goytéw yissaalal.

Alla Magan,
Mohammed Ibrahim
Australian Saay Harari Association Gardas

AFOCHA MINBAYTINTA?

Badzigna Harar géybe, Harari ummat mulkizéw
isgabaxa beherle Alla beher Afécha baytibe
dinzignabe zalélu imranach tarakhabu gir Afécha
zayéwuw dilagabe yawilu zinarnatuw gaba’
banannar.

Yiw wa yiw yimasli isbalbalat 6r émarotach wa ari
khitarotachuw baqglabe bagla ishét wal méshaziyu,
Harari ummat zaytixamaskut, zaytigéskut, nadaba
zaygibakkut, angatzow atganandma qdbazdbe
yimajkut moshale faraku banagir altam yilzal zal
yimaslagnumél.

Zaman Harari yiw tik baytizobe, Harariyach
adawalém zaygézmo afar nibribe ninabri dirqi zitale
ninabribabe halna.

Azzokutzom Aféchale diblan khana dilaga zala

waqtibe, ayyi abalim, aldy ahli gar khana, jamaa

gar khana, marigna gél garuw yabiszalle azzo

awinta azze haja zalbayu saa Afécha ahad shiim

almdsha muxxim altdwa isqaxaéyu beher Afochabe GoOyte gadarama tabéja wa gidir Qur'an zobe

yisaddayu zinarnatuwum géqalnannar. ruhkhow alnawaxkhugir inawxilakhmmékhuw
gagnit ijibe malhadbe awwal Harariw matrékhable

Yiw hajisbe nargabgibazana sababum yi badbe matnicacah badil zaléla zitale nahésbiba.

nabari Harariyach koot malhadma kootbe zalél

mokhna attayle ahattibe xalxal baytibe zimalhéma

zilahaddw yaxabqukut, yiw almoshan mijja

yatnisbayuzalle tagdimbe ruhziylw yigimsu

khishonabénta

Yiw xitbe zirazarnéwgir

Harari Afochach ammalkhassa ziyim

1. Afocha Dilaga zaydilagle dinat halale humna
halale ahli bajihintale alim wa aqilintale takhziylw
yisxu alnarum

2. Mahallaq zaykifalle maskinintale saqziylw
yak{ulo alnarum

3. Afochale waqti wa sadw zayagdirle rahmat
yashulo alnarum

4. Afochabe ahlizow z6ladéw waldi khanagirum
yabiszallém rahmat yashulo alnarum

ORBE MEMAR, YAGASSIBE MAKHTAR

Dinzinabe gidir attdy zalama asasachzobe ahadzo
zita, islam waldi mo6sha zalba, kulluzinabém
yittégabbanazal -Or shii be mémar, yagassi shii
be makhtarinta (Al Amr bil Ma’ruf wan Nahyi anil
Munkar)

Yi dinzinabe fizbe gidir attay hala. Yiw
almoshazinabém alladabe min yub(irdibanahal?
Azzokutzom, yibégad zinaru ummatach yiw
almoshaziyube min boradabéyu? Yiw qur’an be alla
bajih gissdchbé émadéna. Or kutzém banu israilach
gissaziyube:

5:78-79
Yaach israil waldachbe zikafarachuw Daw(dbe (Zablrbe) wa Maryam
liji Aisabe (injilbe) rahmatzobe yar6hgayu bayuyuma habar ashuyu.
Yizom alla amriw makhalaf wa haddibe huluf zdyu mokhnaziyubénta.
Yagassi yidalgo zindrabém yikhatarGm alnaru. Yamihro zinara wa

agasasa!

Akhakhach bégad zinaru ummatach banu israilach
nabiyachziyu, nabi daw(id wa nabi 1sa (alayhuma
salam), afziyube laanat waradbéyu wi. Ahad

nabi ummatzobe laanat zaradasaa aytagéssi
yagassi shii dalagu girinta? Nabiyach rahmatle
zitgafarachintayu, ummatziyuw azabbe yasalxukut,
or Gigadw yaganukut. Yile zitgafaru nabiyach ila wa
goyte laanatzow morad attay zibéradusa, shiizo
xabiq shinta baytinta.

Yi shiizo mininta? Yidalgozinaru yagassi shibe
yikhatrumannaru. Ahadzo ahad shii zashasa,
‘yisbagnzal shii élum axxizow alla hisab yashahal’
bayti dinzinabe élum. Abba ghalax zashasa aman
afbe, aman (igabe, ‘ya akhi, zashkha ghalaxinta,
dinzinabém haraminta y6qlakhumélwa,

hidaga - yikut ashkhigir xoggnaminta’ baytima
mahtaf halbana. Yagassibe tikhatrama 6r ugaw
taganakhakh. Yiw mémad dinzinabe wajibinta.

Yiw alméshaziyubénta nabiyach ummatachziyuw
habar zashuyu. Bajih yagassi shii yidalglinnara,
dilhiydchwa haram zidalagusaa, alayachziyu
yikhatruy(m alnar. Abba ayyi shii zashasaam
(mogabém almogabem yukhunle yifarkal), isshétbe
nargabgahana. Yi rasl amri ziy(inta.

Abi Said al Khudari (ra) rasul (saw) “mabéynakhoébe yagassi
yiddalagzal ziria ijizobe yanawxa, alfaraka gir afzobe (yanawxa)
yibém alfaraka gir galbizobe (yaxlaa) azzo daif imaninta’ bayu

bayu

Yagassi shii yitdalagzal zirikkhusa:

[1] Farak’khugir ijikhdbe nawxo - ugazom, sulxa
zala (misalzole gadi, aw wa ay, ustaz wa zimsasala)
takhbe makhtar yifarkal. Takhbe zayfirak,

[2] Afzbbe masénan halba, or sindnbe abbaw
nargabgahana, ‘alla fir yiw hidag, 6r shii Gsh’
nilana. Afbe bajthzina yam{isanamél, lakin afbém
zaytitawaq sabable alfarakna gir,

[3] Qalbizinabe azzoshiiw nixalama, yagassi
yashzalbe nuriihgibahana. Azzobah hasawa
kilashna kiltifégarna qalbibe xalakkho bayti
yukhunumél - xalakkhagira rohqgiba. Qalbibe
muxxibe yixalzalum daif iman zalanta.

Yiw alashna gir, ummatbe, afochabe, gar
hawazbe - gidir mushkila yidijal. An yisbagnumél,
an dilagémalta, yiw shékhach ylsho, banama
hadag’nagir, yidijzal musiba yi addunyabe
kulluzinawum yatmaslanahal. Gishum akhirabe
hisab halbana. Innach émadna, ijibe alfarknam,
afbe hatafna, yibém alfarknam, qalbibe
xalannéwma hadagnéwma réhaqgnabéw gir
wajibzinaw ashna.

Yile bayti “none of my business” aw “it’s not my
problem” yilzal shii naganni. Or sindnbe, hikmabah,
guy wa massadab bilay nathitataf.

Goyte ‘Al Amr bil Ma’ruf’ ishot wal yashzalach
ylshana, ‘Wan Nahyi anil Munkar’ yashzalach
ylshana. Goyte girgarazom aytilayana.



